ikatay

nispa utar katkemat utar
kuani anakne

uraka kotan ta

sukup pe ku=ne wa

A AR ari ku=rehe an.
ku=kor sinrit utar anakne
samani kotan ta

oka ruwe ne.

tanto anakne
ku=kor sinrit
A= I huciye
yayerap serke
ku=numke wa
ku=ye kusu ne kusu

nu wa en=kore yan

nekon 1ki wa

sikup wa an pe
an=ne ine
ciorkusteko

atuyso ka ta
mommom=an kane

oka=an ma an=koyaynupa

ayororpe
ayororpe
ayororpe

nekon ne iki wa
sikup wa an pe
ipanne ki tek
tan nupur atuy
atuyso ka ta

mommom=an kane

oka=an ki wa
a=koyaynupa
yaynu=an humi
ene an kori
nekon ne iki wa
sikup wa an pe
ipanne ki tek
ekunne ene
sirpeker ene
atuyso ka ta

tapanpe koraci

mommom=an kane

oka=an ru ta an (y)a

yaynu=an ki ko
o cis tu nupe

0 re cis nupe
ay=yaykoranke
u kesto an ko

atuyso ka ta

mommom=an kane

oka=an ki na
sine ani ta
yaynu=an humi
ene an kori
nekon ne iki wa
sikup wa an pe
ipanne ki tek
tapanpe koraci
atuyso ka ta

e kunne ene
sikup=an kane
an=tumama kasi
an=kosiruwante
inkar=an ki ko
pisastukka wa
oka=an ki na

an=tumamkasi

an=kosiruwante wa

inkar=an ki ko
an=tumamkasi
pisastukka wa
oka=an kane

o tu kesto ta

o cup konin
atuyso ka ta
mommom=an kane
oka=an awa
sineani ta

pirka neto

an ta ki na
inkar=an ki ko
sirar teksam ta
koyyanke=an kane
oka=an awa
an=koyaynupa
inkar=an ki ko
sirar kaske ta
aerokita

sirar pon caca
ne kotom an pe
kani rok kuwa
ekuwakor wa
esirotke kane
toan

etoyrak hekaci
emunrak hekaci
nekon an pe kusu
an=cise kotca ta
koyyanke ki wa

an ru ta an (y)a

toan etonrak hekaci
emunrak hekaci
nekon an pe kusu
an=cise soyta

koyyanke ine

an ru ta an (y)a
hawki kane
emkota enon kay oman
hawki kane

hawki korkay
anokay anak

sirat teksam ta
yap=an kusu

enon ka henne
paye=an
yaynu=an kusu
nep ay=ye ka
henne kino

sirar utut ta
mommom=an kane
kesto an ko

kunne ene
sirpeker ene

kesto an ko
mommom=an kane
oka=an ko

kane oka=an awa

sineani ta

na ku=ye rusuy korka
tanto pakno ne.

